
OHIKO UDAL OSOKO BILKURAREN AKTA

Bilera-zenbakia: 2025|PLE0006
Eguna: 2025-05-06

Ordua: 19:00 — 19:34

Tokia: Udaletxeko areto nagusia

Bertaratuak

e Xabier Urdangarin Lasa ...ttt Astigarragako EH Bildu
» Ainara Vazquez Martinez ...................... e N A YR N P VeSS R e o oo Astigarragako EH Bildu
o Naroa Del Orden OtEIO .........ooiivieiiieeereeeesseee s s seee e sme s s s e aessbessin e beteraaeeeeean s Astigarragako EH Bildu
o Aitor Guemes Oiarbide ............cooieiiiiieiieeiii v S Astigarragako EH Bildu
o Joseba l1ari EIXeDErmia CalVO .......o...cooooiiiiiiiiiiieiiiiieene ettt .Astigarragako EH Bildu
e Estibaliz Neira Martinez ..............cciimiiiiiii it st Astigarragako EH Bildu
e Beatriz Lasagabaster Izagirre ................cccoce B A e e S R - o e S Astigarragako EH Bildu
o Maria Otaegi VEIBZ .........ccooiiiieiieiieeeetee et n e Astigarragako EAJ-PNV
e Ifiigo Touzani Velasco .............cccccceneee. o T O R e Astigarragako EAJ-PNV
e Olaia Pastoriza SAntos ...........cccccccvimiimiienmesimissiassssmaasesssstsossnepamsirorssssaans snes I Astigarragako EAJ-PNV
o Manex Aldalur Beldarrain ...........ccooooiiiiiiiiiiieii e Astigarragako EAJ-PNV
o Patxi SUArez Perez ... it i e i s S i s e Udal talde euskal sozialistak

Bertaratu ez direnak
e Andoni Gartzia ArmUDAIMTENEA .........ccciiiiriiiiaieiiii e ciie e sera s seisn s eens Astigarragako EH Bildu

Idazkaria
- Kontxi Urdampilleta Santamaria

Bertaratutako udal teknikariak
- Marta Alonso Sarasola, udal kontu-hartzailea

Aztergaiak

1.- 2025eko apirilaren 3ko akta onartzea.

2.- 2025eko zerga fiskalak: aldaketa zehatza.

3.- 2024ko aurrekontuen likidazioak (Udala, Astigarraga Lantzen SA eta Sagardun Partzuergoa).
4.- 2024ko likidazioko aurrekontu egonkortasunaren helburuari buruzko komunikazioa.

5.- Kreditu aldaketa: kreditu txertaketa (2025KALD0004).

6.- Kreditu aldaketa: kreditu gehigarria (2025KALD0006).

7.- Kreditu aldaketak (kreditu transferentziak): 2025KALD0001, 2025KALD0002, 2025KALD0003 eta
" 2025KALD000S.

8.- HAPOa idazteko zerbitzu-kontratuaren lagapena.

9.- EH Bildu taldearen adierazpen instituzionalaren proposamena, Zubietako erraustegiak eragin bide
duen kutsadura dela eta. L

10.- EH Bildu taldearen adierazpen instituzionalaren proposamena, Euskaraldia dela eta.

11.- Informazio, galdera eta eskariak:

Esan-eginak eta erabakiak

1.- 2025eko apirilaren 3ko akta onartzea.

Aitor, Beatriz, Maria, Ifigo, Olaia eta Manex zinegotziak abstenitu egin dira aurreko bilera egon ez zirelako,
gaineroek, berriz, alde bozkatu dutenez, akta onartu egin da.

2.- 2025¢eko zerga fiskalak: aldaketa zehatza.

Alkateak proposatzen diren aldaketaren eta horren zergatiaren nondik norakoak azaldu ondoren,
Antolaketa batzorde informatiboaren irizpen hau aurkeztu du onartua izan dadin:

LEHENA: Gizarte Zerbitzu, Kultura, Kirola eta Ogasun sailetatik bideratutako proposamenak onartu
eta Zerga Ordenaniza aldatzea.

BIGARRENA: Ordenantzaren aldaketa izapidetzeko, ondorengo akordio hauek hartzea:

Lehena: 2025eko Zerga Ordenantzetako ondorengo atal eta artikuluen aldaketei hasierako
onarpena ematea:

. Zerbitzu publikoak eskaini eta jarduera administratiboak burutzeagatik ordaindu beharreko
tasen ordenantza arautzailea atalean, “2.7. Hirugarren adinekoentzako etxebizitza
komunitarioa” eta “2.8. Harrera etxeak” puntuetako aldaketei.

. Udal jabari publikoaren erabilera pribatibo edo probetxamendu bereziagatik ordaindu
beharreko tasak arautzen dituen ordenantza atalean, “7.3. Erribera kulturguneko jardueren
prezioa” puntuko aldaketei. :

. 2. eranskineko — kiroldegia — aldaketei.

. Hiri lurren balio gehikuntzaren gaineko zerga arautzen duen Zerga Ordenantzaren VII.
tituluko 12.3 artikuluko aldaketari.

. Zerbitzu publikoak eskaini eta jarduera administratiboak burutzeagatik ordaindu beharreko
tasen ordenantza arautzailea atalean, 2.3 artikuluko Il. eranskineko aldaketei: “Eraikin
kolektiboetan dauden bulego eta enpresa txikiak”.

. Zerbitzu publikoak eskaini eta jarduera administratiboak burutzeagatik ordaindu beharreko
tasen ordenantza arautzailea atalean, IV. Salbuespenak, murrizpenak eta hobariko 8.
artikuluko aldaketei.

Bigarrena: Aldaketa hauek. 30 laneguneko epean jendaurrean jartzea. Horretarako
Gipuzkoako Aldizkari Ofizialean argitaratuko da eta, era berean, udaletxeko iragarki taulan
Jjarriko da interesdunek erreklamazioak jar ditzaten. Erreklamazio edo alegaziorik ez bada
aurkezten epe barruan, aipatutako aldaketa behin betiko onartya kontsideratuko da.

* Jarraian bozkatzera ekin zaio, eta inzpena onartu da aldeko 7 botoekin (Astigarragako EHBIlduko kideena
eta 5 abstentzioekin (Astigarragako EAJ-PNV taldeko eta udal talde euskal sozialistak taldeko kideena)

3.- 2024ko aurrekontuen likidazioak (Udala, Astigarraga Lantzen SA eta Sagardun Partzuergoa).

Alkateak 2024ko aurrekontuen likidazaioen (Udala, Astigarraga Lantzén SA eta Sagardu Partzuergoa) berfi

eman du.

Adierazi du horren berri Antolaketa Batzordean ere eman dela, eta dokumentazio guztia deialdiekin batera
bidali dela. ‘

Astigarraga Lantzen SA eta Sagardun Partzuergoari dagokionez, azaldu du galdu-irabazien kontuak
positiboak dituztela, oreka finantzieroa badutela, eta aurrekontu egonkortasunaren eta finantza
iraunkortasunaren baldintzak betetzen dituzte.

Udalaren likidazioari dagokionez, adierazi du martxoaren 31ko 488/2025 Dekretuz onartu zela, eta likidazioaren
datu esanguratsu batzuk eman ditu gastuak eta betetze mailaren ingurukoak, sarreren betetze mailarenak,
gerakinarenak eta hornitzaileei ordaintzeko epearenak. )

Bukatzeko kontuhartzailea eta diruzaina zoriondu ditu likidazioa ixteko egindako lanarengatik.

4.- 2024ko likidazioko aurrekontu egonkortasunaren helburuari buruzko komunikazioa.

Alkateak 2024ko likidazioko aurrekontu egonkortasunaren helburuari buruzko kominikazioaren berri eman
du. Azaldu du defizitari dagokionez, 2024ko defizit helburua zero dela, ez dela bete gerakina erabili
izanagatik, baina plan ekonomiko eta finantzarioa egiteko obligazioari dagokionez, defizitaren helburua betetzat
ematen dela, dena den, korporazioari horren berri eman behar zaiola.

Halaber, adierazi du udalak ez duela zorrik eta 2024an gastu araua bete dela. .

5.- Kreditu aldaketa: kreditu txertaketa (2025KALD0004).

Alkateak 2025KALD0004 espedienteari dagokion kreditu txertaketaren berri eman du. Azaldu du 2024ko
aurrekontutik txertatu den gerakina 1.464.955,69 eurokoa izan dela eta zeintzuk izan diren txertatutako
obligazioak (udaltzaingoaren ibilgailua, bidegorri sarean, Errekalde auzoko aparkalekua, uraren zikloa
digitalizatzeko proiektua entsegu gelak....) ;

6.- Kreditu aldaketa: kreditu gehigarria (2025KALD0006).

Alkateak kreditu aldaketaren espediente mota hau zertan datzan azaldu ondoren, adierazi du gerakina
erabailiko dela hainbat obra eta inbertsioetarako (udaletxeko Iehioak eta fatxadan hainbat lan, pelotari
kaleko bidegorria, Umako-ko auzokagunea, herri bideen mantentze-lanak, Bidebitarteko asfaltatze-lanak,
Ergobia plaza berritzeko proiektua, euskaltegi berria, ikatolako galdara, ongizateko bulegoak...),
mantentze-lanen eta zerbitzuen partida batzuk handitzeko (estolderia, hornidura, argiteria, irisgarritasuna...)
hainbat programetako kopuruak osatzeko (Kontxa Etxeberria nobela, Tokiko merkataritza, Berdintasun
plana...), eta proiektuak idatzi eta azterketa teknikoak egiteko (kultur etxe zaharra, adineko pertsonen
gunea, Perurenako pilotalekua, zaintza plana...)

Ondoren, Antolaketa batzorde informatiboaren irizpen hau aurkeztu du onartua izan dadin:
Lehenengoa.- Onartzea Udal honen aurrekontuko kredituak aldatzeko espedientea, kreditu

gehigarrien modalitatekoa, proposamenean ageri den partidakako xehetasunarekin, kapitulukako
laburpen honen arabera:

KREDITU GEHIGARRIAK

Kapituluak Izena Geh",'("" Lz
2 GASTUAK ONDASUN ARRUNT ETA ZERBITZUETAN 471.686,90
4 TRANSFERENTZIA ARRUNTAK 109.000,00
6 INBERTSIO ERREALAK 2.392.370,00
KREDITU GEHIGARRIAK GUZTIRA 2.973.056,90
FINANTZAKETA

Kapituluak Izena Zenbatekoa
8 (SARRERAK) | FINANTZA AKTIBOAK 2.973.056,90
GUZTIRA 2.973.056,90

Bigarrena.- Jendaurrean ikusgai jartzea hamabost egunez, erreklamazioen ondorioetarako.
Erreklamaziorik aurkezten ez bada, erabaki hau behin betikotzat joko da. Espediente honek
aurrekontua onartzeko ezarritako gainerako tramiteak jarraitu beharko ditu.

Maria zinegotziak hitza hartu eta adierazi du gastu asko faltan bota arren, esaterako, pilotalekuako sotoa
eraberrituko denez, udaltzainen aldakegak ez konpontzea eta ondo jartzea; alde bozkatuko dutela,
gerakinarekin egingo diren askorekin ados daudelako.

Jarraian bozkatzera ekin zaio, eta irizpena onartu da aho batez.
7.- Kreditu aldaketak (kreditu transferentziak): 2025KALD0001, 2025KALD0002, 2025KALD0003 eta
2025KALD000S.

Alkateak 2025KALD0001, 2025KALD0002, 2025KALD0003 eta 2025KALD004 espedienteei dagokien
kreditu-aldaketaren berri eman du, azalduz egindako eragiketak eta horiek izapidetzearen arrazoiak.

8.- HAPOa idazteko zerbitzu-kontratuaren lagapena.

Alkateak - kontratua lagatzeko arrazoiaren nondik norakoak azaldu ondoren, Antolaketa batzorde
informatiboaren irizpen hau aurkeztu du onartua izan dadin:

Lehena.- Astigarragako hiri-antolamendurako plan orokorra idazteko zerbitzukontratua EKAIN
ABOKATUAK SA enpresari lagatzeko baimena ematea, kontratua dagoen baldintza beretan.

Bigarrena.- EKAIN ABOKATUAK SA enpresari jakinaraztea kontratuaren lagapenak lagapen-
hartzailearen subrogazioa dakarrela berekin, lagatzaileari egokitu ahalko litzaizkiokeen eskubide eta
betebehar guztietan.

Hirugarrena.- Sabai Arkitektoak SLP enpresak zerbitzu-kontratu honen behin betiko fidantza
itzultzea, behin EKAIN ABOKATUAK SA enpresak 14.750 euroko fidantza jarri.

Laugarrena.-  Sabai Arkitektoak SLP eta Ekain Abokatuak SA enpresei hartutako erabakia

jakinaraztea.

Bosgarrena.- Udaleko hirigintza sailari, diruzaintzari eta kontuhartzailetzari erabakiaren berri
ematea. N

Jarraian bozkatzera ekin zaio, eta irizpena onartu da aho batez.

9.- EH Bildu taldearen adierazpen instituzionalaren proposamena, Zubietako erraustegiak eragin
bide duen kutsadura dela eta.

Alkateak adierazpen proposamena aurkeztearen arrazoiak eman ondoren, testu hau aurkeztu du:

Adierazpen proposamena,
Zubietako erraustegiak eragin bide duen kutsadura dela eta

Aurrekariak

Apirilaren hasieran argitaratutako ToxicoWatch Fundazioaren txosten batean jaso denez, Europan
azken hamahiru urteetan izandako dioxina maila altueneko isuriak hiru erraustegik eragin dituzte.
Horien artean dago Zubietakoa, Parisko eta Herbehereetako erraustegi banarekin batera.

Fundazioak Zero Waste Europek babestuta egin duen txostenaren arabera, hondakinen energia
balorizaziorako azpiegitura horien gertuko eremuak kutsatuta daude, eta horrek arrisku handia dakar
osasun publikoarentzat, ekosistementzat eta elikadura segurtasunarentzat.

Horrez gain, ikerketaren emaitzetatik ondorioztatu da datuek erakusten dutela huts egiten duela
ingurumen ikuskapenerako sistemak, eta erraustegietatik gertu bizi den jendea arriskupean dagoela,
substantzia kimiko toxikoen eraginpean dagoelako, legeak baimendutako mailaren oso gainetik.

Adierazpena

Astigarraga Zubietako erraustegitik gertu dagoen neurrian, eta Astigarragako herritarren osasuna
bermatzeko ardura geure eginda, Astigarragako Udalbatzak adierazten du:

1. Zubietako erraustegiarekiko ardura duten erakundeei, hau da, Gipuzkoako Foru Aldundiko
Jasangarritasun departamenduari eta GHK Gipuzkoako Hondakinen Kontsortzioari eskatzea
beharrezko diren argibide eta azalpen guztiak eman ditzatela, herritarrei zor zaien gardentasunez.

2. GHKri eta Aldundiko Jasangarritasun departamenduari eskatzea dagozkien neurriak har ditzatela
Zubietako erraustegiak legeak baimendutako mailaren gainetik substantzia kimiko toxikoak isurtzeari
utz diezaion, eta Astigarragako osasun publikoa, ekosistemak eta elikadura segurtasuna arriskutik
kanpo egotea berma dadin.

3. GHKri eta Aldundiko Jasangarritasun departamenduari eskatzea susta dezatela entitate
independente baten soirera, Zubietako erraustegiaren funtzionamendua eta jarduna publikoki
kontrolatzea bermatuko duena, eta herritarren eta herri-eragileen parte-hartzea ahalbidetuko
lukeena. '

4. Adierazpen honen berri ematea Astigarragako herritarrei eta aipatutako eskaerak helaraztea

GHKTri eta Aldundiko Aldundiko Jasangarritasun departamenduari.

Maria zinegotziak hitza hartu eta aurreratu du bera taldeak kontra bozkatuko duela, beste txosten batzuk
esaten’dutelako ez dagoela inolako arriskurik. Gainera, adierazi du europan hemen baino lehenago hasi
zirela erabiltzen, eta ez dagoela inolako arazorik.

Patxi zinegotziak ere aurreratu du berak kontra bozkatuko duela. Adierazi du ikerketak egiten direla, ulertzen
duela kezka eta horregatik babesten dituela hortara bideratutako dirulaguntzak, zenbat eta azterketa
gehiago egin hobe delako. Baina isurketaren jarraipena eta kontrola egiten dela erraustegian eta eraginpeko
gunean, bai aurretik bai gero, eta Biogipuzkoak egindako azterketan (eskuragarri dagoena
www.hondakin.eus helbidean) ondorioztatzen dela isurketak ez dituztela gainditzen legeak ezarritako mugak

Alkateak berriro hitza hartu du eta adierazi ez dela ulergarria zergatik ikerketa batzuk aintzat hartzen diren,
eta besteak ez. Eta gaineratu du Biogipuzkoak egindako neurketan ez direla dioxina eta osagai batzuk
neurtzen, legeak ez duelako horretara behartzen, eta horiek ere neurtu beharko liratekeela.

Jarraian bozkatzera .ekin zaio, baina ikusirik bi alderdi ez dutela babestuko, alkateak proposatu moziotzat

hartzea eta horrela onartu da aldeko 7 botoekin (Astigarragako EHBIIduko kideena eta kontrako 5 botoekin
(Astigarragako EAJ-PNV taldeko eta udal talde euskal sozialistak taldeko kideena).

10.- EH Bildu taldearen adierazpen instituzionalaren proposamena, Euskaraldia dela eta.

Alkateak Euskaraldia zer den azaldu ondoren, EH Bildu taldearen adierazpen instituzionalaren proposamen
hau aurkeztu du; ’

Adierazpen proposamena,
Eushkaraldia dela eta

- Euskaraldia euskara ulertzen duten hiztunen hizkuntza-ohiturak aldatzeko mugimendu soziala da,
Euskal Herri osoan eragiteko sortua. Mugimenduak herritarren hizkuntza-praktikak aktibatu eta
euskararen erabilera handitu nahi du, eguneroko harremanetan euskara lehenetsiz eta Il eguneko
praktika sozial masibo bateratu baten bidez.

Euskaraldiaren helburuak zabaltzeko unea iritsi da: ez da soilik ariketa egun horietara mugitzen den
dinamika, euskararen erabilera aktibatzeko mugimendua elikatu eta gizartean errotu nahi duen
ekimena baizik.

Beste era batera esanda, Euskaraldiaren helburu nagusia hizkuntza-ohituren inertziak astindu eta
herritarrek euskara gehiago erabiltzeko urratsak ematea da, eta, horrez gain, entitateek ere
euskaraz bizitzeko aukerak eta neurriak hartzea sustatu nahi da. Euskaraldiak, modu kolektibo eta
sozial batean, tokian tokiko euskalgintza aktibatzea eta elkarlanean aritzea ahalbidetzen du,
euskaraz bizitzea posible egingo duten neurriak eta espazioak sortuz.

Ariketa sozialaren laugarren edizioa, beraz, 2025eko maiatzaren 15etik 25era bitartean izango da.
Edizio berri honen leloak dion bezala, "Elkar mugituz egingo dugu”, denok batera, mugimendua
sortu eta beste pauso bat eman dezagun euskararen erabileran.

Ariketa sozialean bi parte hartze mota egongo dira. Alde batetik, herritarrak. Gutxienez euskara
ulertzen duten 16 urtetik gorako norbanakoek ahobizi eta belarriprest gisa hartuko dute parte,
jokabide bat edo beste aukeratuz. Beste alde batetik, entitateak. Mota guztietako entitateek hartu
ahal izango dute parte. Helburu nagusia entitate hauen baitako harremanetan euskararen erabilera
handitzea izango da.

Aurten ariketa sozialean parte hartuko duten entitate eta belarriprest eta ahobiziei gonbidapen
gehigarri bat helarazi nahi diegu: beren egunerokoan edo jardunean euskararen erabilera
areagotzeko urrats esanguratsuak eman ditzatela, lehen hitza euskaraz eginez, elkarrizketa
elebidunak ahalbideratuz; azken batean, euskaraz dakienarekin euskaraz eginez.

Gonbidapen honen helburua da bakoitzaren inertzia linguistikoetan aldaketa praktikoak lortzea.
Horretarako, partaide bakoitzak -izan herritar edo entitate- bere buruari euskararen erabilera
areagotzeko zein urrats eman dezakeen pentsatu eta Euskaraldiak irauten duen hamaika egunetan
urrats hori gauzatu eta jakinaraztea nahi dugu. :

Hori dela eta, Astigarragako Udalak hoﬁakoa adierazi nahi du:

1. Euskaraldia ekimena babesten dugu eta herri bezala parte hartuko dugu ariketan.
Gizartean eta herrian bertan Euskaraldia sustatuko dugu, ariketarekiko atxikimendu publikoa
erakutsiz.

3. Udalean euskararen alde urrats esanguratsuak eman eta ikusaraziko ditugu.

4. Herri entitate eta herritarrei Euskaraldian izena eman eta parte hartzeko gonbidapena
luzatuko diegu (www.euskaraldia.eus).

Elkar mugituz egingo dugu!

Jarraian bozkatzera ekin zaio, eta irizpena onartu da aho batez.

11.- Informazio, galdera eta eskariak.

Alkateak azaldu du apirilaren 28an estatu mailan izandako argindar etenak herrian eta udal instalazioetan
izandako eraginaren eta ondorioen berri eman du.

Bukatzeko alkateak adierazi du udal osoko bilkura bukatu ondoren, korporazioako kideek Euskaraldiaren

argazkia aterako dutela.

Alkateak bilkura amaitutzat eman du, eta nik, Idazkariak, eztabaidatua eta erabakitakoa jasota gera dadin
honako agiria egin dut.

Foru Enparantza 13 - ® 943 335 234 - &3 943 335 244 - 20115 Astigarraga e Gipuzkoa www.astigarraga.eus



i sy ol (S F
= -—'-"I-.-__-I.-l.=.r
q lﬂlhll.q.*“d- " EeR— H--.- i )
gl . . IIJI'-"'h =
TR o e, | . “ﬁ'l'l'Hni—l. .I.',, !:

! . & m*F' .-L-*l-"#d F
g o

'-'ﬂl‘h-'"‘l'l:'!-—l':" G R TR J
%JFFH—*”I?T&#M
|Jrrlh-.-.r.-r.|..| :I-I-I-.F--Ia-l-'-ﬂ"ii IJ..:I! _h:.__lﬂ;

L L] I r
'llll-.'- . II A SRl B S o el L= --.-.--_T_:

N (A 2 = v
' ) : I.-. :I . - ol i “ I .IH I
- o - L L] N
' a b ] ! . B Il, B i B ||
= ﬁrﬁ*-,ﬂawnm—y_l -
n o N
A




